WAHREBERE, CHIPATULO THU !

% .tikawa muno mu kalasi ndipo tikakondwera a.

[Pa tep1 palije kalikose—Munozgi] Ndipo sono Buku
lakudankha la Wahebere ndi Paulos, ise tanguwona, panji ise
tikugomezga. Wakusambira vyauchiuta wali ku umaliro; iwo
wakumanya waka yayi ndi vichi, panji ndinjani wakalemba Ili.
Kweni, ine nkhugomezga, waliyose uyo wali na kusanda kuchoko
kwauzimu wangamanya kuwona kuti wakawa Paulos. Ichi
ndi—ichi chikugomezgeka, na walembi wanandi, kuti wakawa
Paulos. Ndipo umo kuti iyo. . .

2 Mu chipatulo 1, ise tikusanga kuti kukawa kumukwezganga
Fumu Yesu. O, umo iyo wakachitorera, kuti wawoneske mwa
a—mwa chakumuchitikira icho iyo wakawa nacho pa ulendo
wake wakuruta ku Damaseko. Sono, Paulos wakawa, kufuma
pa kuyamba, wakusambira vyauchiuta wakufikapo. Paulos
wakasambizgikira pasi pa Gamaliel, yumoza wa wasambizgi
waweme chomene Wa nyengo yira. Ndipo iyo wakawa
wakuchenjera na wamahara, ndipo wakawa wakumanya
Baibolo mwakufikapo.

3 Ndipo ine nkhasanga ichi, para iyo wakawa pa ulendo wake
wakuruta ku Damaseko, na makalata mu thumba lake, kuti
wakamange wose awo wakawa mu nthowa yakale ya Ivangeli
lakutumbikika, ndipo mwanarumi wakasimikizga. Kweni, ine
nyengo zose ndiri kugomezga kuti kufumira apo Paulos
wakati wawona Stefano wakufwa, ine nkhughanaghana kuti
chira chikamukhwaska chomene iyo. Para iyo wakazomerezga
nyifwa ya Stefano, ndipo wakakolera vyakuvwara vya weneawo
wakamubwanyanga na mawe iyo, ntheura Paulos wakawa
wakususkika chifukwa cha ndopa za Stefano. Ndipo iyo
wakazomera pakweru, ndipo wakati, “Ine ndine nanga ndi
wakwenerera yayi,” wakati, “chifukwa ine nkhathiska ndopa
za Wake—za Wake, wakufwira chigomezgo, Stefano.” Chifukwa,
iyo wakachitira ukaboni ku ichi.

4 Ndipo usange imwe mwachitira ukaboni ku chirichose, imwe
ndimwe waka wakususkika ngati kuti mukatorapo lwandi lwa
ichi. Ntheura usange ise tachitira ukaboni, kuti, “O, enya,
iwo ntha wakayenera kuchita ichi, uyu wakuti-na-wakuti,’
chenjera na icho iwe ukuyowoya, chifukwa ndiwe wakususkika
naumo cheruzgo chako chikwendera. Usange iwe ungapanga
yayi chigamuro, kuyowoya kalikose yayi, chileke waka ichi.
Ntheura para iwe ukuyowoya kuti ndiwe Mukhristu, ntheura
iwe ndiwe wakususkika. Mukuwona? Iwe ndiwe wakususkika
pakuwa Mukhristu, ndipo iwe ukwenera kukhalira umoyo ku
icho. Ndipo para Chiuta wapanga a—phangano mu Baibolo. . .
Ine nkhuwona mwanarumi muno wali mu mpando wakutchika.



2 BUKU LA WAHEBERE

Para Chiuta wapanga phangano, Iyo ndi wakususkika ku
phangano lira pekhapekha Iyo wakwaniriske ichi. Iyo, Chiuta
ngwakususkika para Iyo wakupanga phangano. Ndipo Malemba
ngakususkika mpaka Igho ghakwaniriskike. Mukuwona? Igho
m—Igho ghali nkhanira apo ngati a—fundo iyo Chiuta wali
kuyowoya. Ndipo Ichi chikwenera kuti chikwaniriskike panji
Chiuta ngwakususkika. Mukuwona?

5  Ndipo ntheura Paulos, pakuwa musambizgi, ndipo wakwiza
pa ulendo wake wakuruta ku Damaseko dazi lira, pafupifupi,
chapadera pakati pa muhanya, ine nkhusachizga. Pakawa
Kuwara kukuru uko kukawara kufuma Kuchanya, ndipo uku
kukamuburumutizga iyo, ndipo iyo—iyo wakawa pasi. Ndipo iyo
wakati wakakhumbanga kuti wamanye kasi Uyu wakawa njani.
Iyo wakati Lizgu likayowoya, ndipo likati, “Sauli, Sauli, kasi
ukundizikizgirachi Ine?” Ine nkhugomezga ndi chipatulo 8 cha
Milimo.
Ndipo iyo wakati, “Kasi ndinjani Uyo ine nkhuzikizga?”

6 Ndipo Lizgu likizaso, ndipo likati, “Ine ndine Yesu.” O! “Ine
ndine Yesu, ndipo ntchinonono kwa iwe kulimbana na minga.”
Ndipo kasi Yesu wakawa vichi pa nyengo yira? Yesu, Iyo wakawa
Kuwara, Kuwara waka kukuru kukawara mbe.

7 Sono kuti chitilimbikiske ise na kuti tisange pakwambira
apa. Kasi Iyo wakawa uli Kuwara, penepapo Iyo wakawa
Munthu? Sono, kulije munthu. . .

Pakawa gulu la wasirikali likawa na Paulos, walonda
pa tempile, wakarutanga kuti wakamange. Paulos wakawa
chirongozgi mukuru. Ndipo iwo wakarutanga kuti wakamange
wanthu wWara, chifukwa cha maungano ghawo ghakukopa na
vinyake ntheura, na chifukwa cha chigomezgo chawo cha
usopisopi icho chikawa mkati mwawo.

8 Kweni, sono, apa pakawa Yesu ngati Kuwara kukuru. Sono,
usange imwe mukukumbukira, mu mtendeko, Yesu wakawa
Kuwara. Yesu wakawa Logos ilo likafuma mwa Chiuta. Ndipo
Iyo wakawa a...Iyo wakawa Mungelo wa Phangano uyo
wakarongozga wana wa Israel mu mapopa. Ndipo Iyo wakawa
Lawi la Moto ilo iwo Wwakalawiskanga. Ndipo Iyo wakawa. ..
Ndipo para Iyo wakawa pano pa charu chapasi, Iyo wakati,
“Ine nkhiza kufuma kwa Chiuta, ndipo Ine nkhuwerera kwa
Chiuta.” Ntheura usange Iyo wakiza kufuma ku Lawi la Moto,
kunjira mwa Munthu, ntheura usange Iyo wakawereraso uko Iyo
wakawa, Iyo wakawereraso ku Kuwara. Ndipo Iyo wakawa apo
para Paulos wakati wamuwona Iyo, Iyo wakawa Kuwara.

9 Sono, wasirikali wose Wwara awo wakawa na Paulos
wakakuwona yayi Kuwara. Ntheura kasi ntchamachitiko kuti
yumoza wangakuwona Uku ndipo wanyake wangakuwona yayi
Uku? Nadi. Viri makora. Iyo, Paulos, wakakuwona Uku, kweni
wanyake wose wakakuwona yayi Uku.

10 Sono, para Petros wakawa mu gadi, ise tikusanga kuti
Kuwara uku kukiza mu gadi, kukajura vijaro. Ndipo iyo
wakawa. ..Kuwara kula kukaburumutizga walonda wanyake
wose, apo iwo wakarutanga kuwaro, Petros wakuruta. Ndipo
para iyo wakati wafika ku muryango, ichi chikajurika waka
ichochekha, mwakachetechete, chikajarika kumanyuma kwake.
Kufumira mu gadi la mkati ili, iyo wakaruta ku muryango
wakuwaro. Ichi chikajurika pa ichochekha, chikajarika
mwakachetechete. Ndipo pamanyuma iyo wakaruta ku
kampata, wakaruta mu msewu wa msumba. Ndipo iyo
wakapikinyira maso ghake, ngati kuti wayowoyenge kuti,
“Kasi ine nalotanga?” Iyo wakamanya yayi icho chikachitika.
Kweni, Mungelo wa Fumu, Mungelo mweneyura uyo wakawa
Lawi la Moto uyo wakarongozgera Moses ku nyanja
ndipo wakanyoroska, o, ndipo Nyanja Yakufwa...Nyanja
Yiswesi yikapanga viliwa vigawa vyose viwiri, ndipo Isarel
wakayambuka.

11 Ndipo para iwo wakati wafika ku Jordan wakuzura,
Iyo ntha wakajiwoneska Iyomwene pakweru kula. Kweni Iyo
wakawako kula, chifukwa Iyo wakajura waka iyi. Ndipo
iwo wakayambuka mu Epuleru, apo vithawari vyose ndi
vyakuzura na maji. Ndipo Iyo wakayimiska mronga, ndipo Iyo
wakayimiska chiwuvi kuti chileke kusungunuka, chifukwa agha
ntha ghakarutirira kukweranga muchanya na muchanya; agha
ghakayima waka. Uyo ndi Yehova withu. Uyo ndi Fumu yithu
Yesu. Wakaghayimiska waka; ndipo iwo wakayenda pa malo
ghomizo.

12 Sono, Chiuta wakalayizga kuti Iyo wawapwelererenge
iwo, ntheura Iyo wakawa wakukakamizgika ku phangano
Lake. Sono, Paulos, pakuwa kuti wakavimanya vinthu ivi,
ndipo wakawamanya iwo, iyo wakachita mwawi, chifukwa
Chiuta wakayowoyanga mwakurunjika kwa Paulos. Iyo ntha
wakayowoyanga ku wasirikali awo wakawa na iyo. Iyo
wakayowoyanga kwa Paulos pera.

13 Sono, para a—para Mungelo wa Fumu wakati wakhira,
mu kawonekero ka nyenyezi; ndipo wakulawiska-nyenyezi,
Wwanarumi wavinjeru wakufuma ku India, para, iwo wakati
wayiwona Nyenyezi ndipo wakayirondezga Iyi mahandiredi gha
mitunda. Ndipo Iyi yikawenuka malo ghose ghakulawiskiramo,
chifukwa iwo wWakasunga nyengo pakuchita kugwiriska
ntchito nyenyezi. Ndipo kulije munyake wakayiwona Nyenyezi
yira kweni wWanarumi wavinjeru. O, mwe! Kasi icho
chikumukondwereskani yayi imwe?

14 Ntheura, imwe wonani, Chiuta wakuchita na mabungwe
yayi. Iyo wakuchita na magulu gha wanthu yayi. Iyo wakuchita
na munthu payekhapayekha. Iyo wakujivumbura Iyomwene ku
munthu payekhapayekha. Ndipo sono—sono kuti niyowoye ichi,
ntha ichi...Chiuta wakuwumanya mtima wane. Ndipo ntha



4 BUKU LA WAHEBERE

kuti niyowoye ichi kwa ndamwene, kujirumba ndamwene; sono,
kuti tiwe waka kula. Kweni, kasi imwe mukamanyanga, Chiuta
mweneyura, Yesu mweneyura, wali na ise mlenji uwu? Kasi imwe
mukumanya, waliyose wa imwe wali na uchoko, ukaboni wa
munthu payekhapayekha wa ichi sono nthena, kuti Iyo wali
muno? Ndipo walipo. . .Iyo watichitira chinyake ise mu nyengo
iyi icho Iyo wakachita yayi mu mazuwa ghanyake; Iyo wakawa
na Chithuzithuzi Chake chikajambulika mu nyengo iyi. Ise tiri
nacho Ichi chiri nkhanira apo. Mukuwona? Lawi la Moto, Fumu
Yesu mweneyura.

15 Wonani umo Iyo wakuchitira sono. Usange Iyo ndi Fumu
Yesu mweneyura, Iyo wachitenge vinthu vyenevira, pakuti
Baibolo likati, “Iyo ndi mweneyura mayiro, muhanyauno, na
muyirayira.”

16 Sono, pambere Paulos wandalengeze chirichose, kwali
ichi chikawa chaunenesko panji chautesi, iyo chakudankha
wakakhilira mu Egupto ndipo wakakhala virimika vitatu,
kuti wakafufuze usange ichi chikawa cha m’Malemba panji
yayi. Kasi imwe mukamanyanga icho? Para Paulos wakati
waphenduka, iyo wakaruta ku Egupto wakakhalako virimika
vitatu. Kula iyo wakakhala, ndipo kula ndiko iyo wakasambira
chinjeru chikuru ichi.

17 Sono, ntha mu kulinganizga kulikose, ine nkhumupani
waka imwe umo Mzimu Mutuwa wakukhalirira mweneyura.
Sono, mpingo wane kuno ukukumbukira, virimika
vyakumanyuma, para Mungelo uyu wakamanya kuwonekera
ndipo wakamanyanga kundiwoneska vinthu. Ine nkhawa
wakukayika pachoko za Ichi. Imwe mose mukumanya
icho, imwe wanyengo-zakale. Usange imwe...Usange uwo
mbunenesko, kwezgani muchanya woko linu, para imwe muli
kupulikapo. Enya. Wonani, wonani mpingo, kweni, kufuma
ku wanyengo-zakale. Mukuwona? Ine nkhawa wakukayika,
chifukwa Wwapharazgi wakandiphalira ine kuti Ichi chikawa cha
devulu. Ndipo ine nkhawa ngati nkhagomezga ichi, kweni ine
nkhalindizga. Ine nkhayowoya chirichose yayi za Ichi.

18 Kweni, o, litumbikike Zina la Fumu! Usiku umoza, patali,
Iyo wakiza, Mungelo, ndipo wakavumbura Ichi mu Malemba,
kuti wakawa Iyo. Ndipo para ine nkhati nachiwona Ichi
mu Malemba, pamanyuma kuti nipharazge Ichi charu chose,
Uthenga.

19 Kufumira kula wali kuruta Oral Roberts, A. A. Allen, Tommy
Osborn, Tommy Hicks, na wanyake wanandi. Mukuwona? Ndi
Uthenga kuruta ku wanthu.

20 Ndipo Yesu ndi mweneyura mayiro, muhanyauno, na
muyirayira. Ndi m’Malemba, Iyo ndi mweneyura. Iyo wakuchita
mwakuyana. Iyo ndi mweneyura. Ndipo Iyo wakuchita
mwakuyana. Iyo wakujiwoneska Iyomwene mwakuyana. Ndipo

Iyo wali muno, mlenji uwu, mwakuyana. Sono panyake ise
timuwonenge Iyo; ise panyake timuwonenge yayi. Chirichose
chiriko, ise tiri nayo kaboni sono nthena kuti Iyo wali muno.

21 Sono, ise tikusanga sono kuti, Paulos, pa chakumuchitikira
ichi, na kulembanga makalata agha, ghanandi gha igho,
kufumira mu gadi, iyo wakalinganizga Chipangano Chakale
na Chipangano Chiphya. Sono kumbukirani, mlembi waumaliro
wa Baibolo ili, mwa kukhuwirizgika, Chiuta wakakhira ndipo
wakamuphalira iyo, “Usange munthu munyake wasazgirengeko
chinyake ku Ili panji kufumiskako chinyake ku Ili, cheneichoso
chizamkufumiskikako ku gawo la Buku la Umoyo, cha iyo.”
Ntheura ise tingayezganga yayi kusazgirako chinthu chimoza
ku Ili. O, Ili likwenera kuti likhale umo Ili liliri, chingawangako
yayi chinyake chisazgikireko ku Ili. Ndipo ise tikwenera
kufwirirapo chirichose icho chiri mu Ili. Ine nkhukhumba
chinyake yayi chakusazgirako, ndipo ine nkhukhumba
chinyake yayi chifumiskikeko. Ine nkhukhumba waka icho Ili
likuyowoya.

22 Sono, Buku ili la Wahebere, chifukwa icho ine nasankhira
Ili; chakulinga chimoza, chinthu chimoza; kalata iyi,
“Wakutemweka M’bale Branham,” na wanyake ntheura. Ndipo,
ine—ine, ise tikukhumba kuti tikhalenge na Mazgu.

23 Sono, chipatulo 1, chikawa cha kumukwezganga Yesu,
ntheura Iyo ndiyo Chimake. Ndipo Paulos wakatimanyiska ise,
usiku unyake, kuti Iyo wakawako mu mtendeko ukuru. Ndipo
ise tikasanga kuti Iyo ntha wakawa chinyake chakuchepera pa
“Melekizedeki, Fumu ya Salemu,” Mukuru wa chipatulo 7.

2¢ Ndipo sono, mlenji uwu, ise tikumufika Iyo kufumira
ku kanyake—kalawiskiro kanyake, kufumira mu chipatulo
2. Sono, pamanyuma pakuti Paulos watipa ise ukuru uwu,
Uthenga wakuziziswa, wa kumukwezganga Yesu, “Ndlpo
chlkapanga nanga ndi Wangelo kuti wamusope Iyo ” Ndipo
ine nkhughanaghana, chakudera uku, ngati charu chapasi,
umo ichi chiliri chakale: “Ndipo Iyo wazamupeteka ichi
ngati chakuvwara, kweni iwo wazamkuparanyika, kweni Iwe
uzamukhalirira.”

25 Ndipo uko mu chipatulo 2, panji, vesi 2, ine nkhugomezga
ndilo ili, “Iyo wali kuyowoya vinthu ivi kwa ise kwizira mwa
Mwana Wake.” Ndipo, wonani, “Nyengo zakupambanapambana
na nthowa yakupambanapambana Iyo wakayowoya kwizira
mwa Wwaprofeti.” Ise tikajumphamo ndipo tikawona icho
waprofeti wakawa, na umo Chiuta wakaperekera Uthenga
Wake kwizira mwa Wwaprofeti. “Kweni mu nyengo yaumaliro
iyi Iyo wayowoya kwizira mwa Mwana Wake, Yesu, kwizira
mwa Mzimu Mutuwa. Iyo wakayowoya kwizira mwa waprofeti,
kale.” Ntheura ise tikaruta kumanyuma ndipo tikasanga kuti,
waprofeti wose wara wakawa na Mzimu wa Khristu mwa iwo.

26 Ise tikaruta kwa Joseph ndipo tikasanga kuti iyo
mwakufikapo wakayimira Khristu. Tikaruta kwa Moses ndipo
tikasanga kuti iyo wakayimira Khristu makoraghene. Ntheura
ise tikwiza pamanyuma kufika nanga ndi kwa David. Ndipo
para David wakati wakanika mu Yerusalemu, kwambura
kumanya chifukwa, kweni wakaruta pachanya pa phiri
ndipo wakalawiska kumanyuma, pa Phiri la ma Olive, ndipo
wakalirira Yerusalemu chifukwa chakuti iyo wakamukana.
Virimika eyiti handiredi kufumira nyengo yira, Mwana wa David
wakakanika ngati Fumu, mu Yerusalemu, ndipo wakakhala pa
phiri lenelira ndipo wakalira. O, Mzimu wa Khristu, ukuchita
na munthu payekhapayekha!

27 Sono, Paulos wakwambako, kuti wayowoye:

Ipo ise tikwenera kuti tipereke tcheru chomene ku
vinthu ivyo ise tiri kupulika, . . .

28 Chipatulo 2, sono, ise tikwambako.

Ipo ise tikwenera kuti tipereke tcheru chomene
ku vinthu ivyo ise tiri kupulika, mzire...pa nyengo
yiriyose ivi vitipurumuke.

29 O, nkhuromba Chiuta wakhomerere icho mkati mu kachisi
uyu mlenji uwu. Ine nkhuromba Mzimu Mutuwa wanjizge icho
mwakuzama chomene mu mitima yinu. “Ise tikwenera kuti
tipereke tcheru chomene ku vinthu ivyo ise tiri kupulika.”
Kasi ise tikwenera kuti tiwe wanthu wamtundu uli, para ise
tikuwona Yehova mukuru wakukhira na kuchita vinthu ivyo
Iyo wakuchita, ndipo tikuwona ivi vikulinganizgika, Lemba
pamanyuma pa Lemba, kuti ivi ndi Unenesko? Ndipo ise
tikuchitapo kanthu yayi nyengo zinyake ngati madunamaduna
pa chigodo, ndipo wambura waka kukhwaskika. Ise tikwenera
kuwa muchanya, miniti yiriyose, kuyezganga kutorera wanthu
kwa Khristu. Ise tikwenera kuti tiwe malibwe ghamoyo. Ise
tingawanga wakata yayi ngati ndiumo tiliri. Ise tirutenge
ku tchalitchi, ndipo ise tamuwona Fumu Yesu wakuchita
chinyake, panji—panji kutitumbika ise munthowa yinyake,
ndipo pamanyuma ise—ise tiwerengeko ndipo tikuti, “Ungano
uweme chomene.”

30 Sono, kupharazgika kwa Mazgu, ise tikukondwera nako
uku, kweni icho ndicho chinthu cheneko yayi. Ndicho yayi. Ise
ntha tiyisopenge Fumu para tamalizga waka kupharazga Mazgu,
umo ise tikuchitira nyengo zose, kumusopanga waka Iyo. Icho
ntchiweme. Kweni ise tikwenera kumusopa Iyo ora lirilose la
umoyo withu. Para tiri ku ntchito, ise tikwenera kumusopa Iyo.
Nyengo yiriyose para mwawi wasangika iwowene, musopeni Iyo
pa kuchita kuyowoyanga za Iyo.

Usange imwe mwawona, Wwanji mwamadona imwe,
mwawona mwanakazi munyake wali mu kwananga, musopeni

Fumu pa kuchita kumutora iyo na kuti, “Mlongosi, uliko umoyo
uwemiko kuruska uwu.”

31 Imwe mwawanarumi ku ntchito kwinu, para imwe
mukupulika munthu wakugwiriska ntchito Zina la Fumu
pawaka, sangani mwawi murute ku lwandi limoza ndipo rutani
pamphepete, ndipo mukoreni iyo pa woko, ndipo yowoyani,
“Iwe, ulipo umoyo uwemiko kuruska uwu. Iwe ungagwiriskanga
ntchito mazgu agho yayi.” Ndipo muphalireni iyo mwakuzika,
munthowa yakujikora. Vinthu vyose ivyo ndi kusopa.

Ndipo para ise tawona munyake warwara, ndipo dokotala
wakuti palije chinyake chingamanya kuchitika, ise tikwenera
kuti timusope Chiuta pa kuchita kuwaphalira iwo, “Waliko
Chiuta wa Kuchanya uyo wakuzgora lurombo.”

32 Ndipo ntheura para ise tikuwona vinthu ivyo vikuchitika,
ivyo ise tikuwona vikuchitika ndipo vikachitika, ise
tingazomerezganga yayi vinthu ivi vitipurumuke. Ise
tikuchilekerera waka ichi chikuporota mu minwe yithu. Ilo ndilo
suzgo na mpingo withu ukuru wa Pentekosite muhanyauno. Iwo
wali kuzomerezga chakukhumbikwira cheneko chiwapurumuke
mu minwe yawo, penepapo iwo wakawa nacho ichi mu mawoko
ghawo. Kweni, wonani icho iwo wachita, iwo Wwachita ngati
ndi mipingo yinyake yose. “Iwo Wanjira mu mayowoyero
ghakusu-...mu nthowa ya Kora, ndipo Wwaparanyika; na
munthowa ya Kayini, ndipo Wwaparanyikira mu mayowoyero
ghakususka gha Kora.”

33 Iwo Wwapanga bungwe. M’'malo mwakuwa na wenenawene
wa pachibale uko tose tingamanya kuwa yumoza, iwo wapanga
bungwe iwowene. Wapanga mabungwe ghachokoghachoko na
ndondomeko zichokozichoko, ndipo wakura kufumira kula
ndipo waswa waka wenenawene wa pachibale. Ndipo usange
imwe mukuchenjera yayi, wa Baptist na Wa Prezibetere
watorenge ichi, chifukwa, “Chiuta ngwamagomezgeko ku
malibwe agha kuwuskira wana kwa Abraham.” Ndipo ise tiri—
ise tazomerezga ichi kutipurumuka mu mawoko ghithu pa
kuchita kuswekana.

3 Kasi Wamwenye wakapokeska uli charu ichi kuruta
kwa mzungu? Ndi chifukwa chakuti iwo wakaswekana.
Usange iwo wakapangenge nthazi limoza likuru. . . Kweni iwo
wakatimbananga yumoza na munyake pakati pawo. Iwo nthena
wakasungilira malo ghawo usange iwo wose wakizenge pamoza.

35 Kasi ise tiluzenge uli ichi? Chifukwa ndise wakuswekana.
Umo ise tikutayira chakutichitikira chithu na Chiuta, ndi
chifukwa chakuti ise tikuswekana. Ise tikukhazikiska umoza,
ndipo tikuchema uwu a—Methodist, ndipo uwu Baptist, ndipo
uwu Assemblies, ndipo uwu ngwa Oneness, ndipo uwu chinthu-
chinyake, na mpingo wa Chiuta, na Nazarene, Pilgrim Holiness.
Ise tikuswa Thupi la Khristu. Ise tingawanga wakuswekana

yayi. Ise panyake tingalekana mu zifundo, kweni tiyeni tiwe
wabale wa mtima-mu-mtima. Chiuta wakukhumba kuti ndimo
ise tiwirenge. Iyo wakafwira Mpingo wose wa Chiuta. Ndipo ise
tikukhumba yayi kuwa wakuswekana.

Sono ise tikwenera kuti tipereke tcheru chikuru
chomene. . .mzire nyengo yiriyose ise tingapanga kuti
wi vitipurumuke.

Pakuti wusange mazgu agho ghakayowoyeka na
wangelo ghakawa ghakukhazikika, . . .

36 Imwe mukupulika Ichi? “Usange mazgu agho
ghakayowoyeka na wangelo...” Sono, mungelo ndi “thenga.”
Lizgu lakuti mungelo likung’anamura “thenga.” Ndipo
tamalizga waka, mu buku lakudankha umu, “Chiuta, mu nyengo
zakupambanapambana na nthowa yakupambanapambana,
wakayowoya ku wawiskewo kwizira mu waprofeti.” Ghara
ghakawa mathenga gha Chiuta. Ndipo iwo wakawa, usange
iwo wakawa mathenga gha Chiuta, iwo wakawa wangelo wa
Chiuta. Thenga ndi mungelo; panyake mungelo ndi thenga,
mphanyiko.

37 Thenga! Iwe ndiwe thenga, mlenji uwu. Iwe ndiwe. . .Iwe
ndiwe thenga la makani ghaweme panji thenga la nkhani
ziheni. O, kasi ntchiweme yayi ichi, kumanya kuti ise ndise
wakazembe, kuti ndise wangelo, mathenga gha chiwuka? Ndipo
ise ndise mathenga gha Chiuta ku charu chakwananga, kuti
Khristu ngwamoyo. Mu mitima yithu, Iyo ngwamoyo. Mu
mizimu yithu, Iyo ngwamoyo. Ndipo Iyo wakutitora ise kufuma
ku umoyo wapasi wakutimbanizgika wa kwananga, ndipo
wakutikwezgera muchanya ise, ndipo wakutipa ise “aleluya” mu
uzima withu, ndipo wakutipanga ise vilengiwa viphya. Ise ndise
mathenga, wangelo wa Phangano. Kunozga uli!

38 Ndipo sono, mu Chipangano Chakale, “Usange—usange
mazgu ghakuyowoyeka na wangelo ghakawa ghakukhazikika,”
munthowa yira ichi chikayenera kuwa chaunenesko. Mu
Chipangano Chakale, pambere lizgu la muprofeti lindafike pa
kuwonekera, ili likayenera kuti Walisande na kusimikizgirika.
Iwo wakawa wakulekerera yayi na ichi, ngati ndiumo ise tiliri
muhanyauno.

39 Kuruta waka kuwaro na kukawa na mtundu uliwose wa
vyakunyerenyeska, panji chinyake chirichose, “O, uchindami
kwa Chiuta, ndicho ichi!” Iwe ukunangiska.

Baibolo likayowoya, kuti, “Mu mazuwa ghaumaliro, devulu
wazamukopera Chikhristu, kufupi chomene, mpaka ichi
chizamupuruska Wakusoreka usange ntchamachitiko.” Uwo
mbunenesko. Ntheura, ise tikwenera kuti tichipime ichi.

40 Ndipo kasi iwo wakapima uli ichi mu nyengo yawo? Ku Urim
Thummim. Chimbale cha pachifuwa cha Aaron, icho chikawa
na malibwe ghara mu ichi: garineti, yasipara, diamond, rubi,

safire. Malibwe ghose agha, agho ghakwimira kubabika kwa
wasekuru thweluvu awa, ghakawa mu chimbale cha pachifuwa
cha Aaron. Ndipo para muprofeti wakachima, ndipo Kuwara
kwakupatulika kula kukathwanima pa ichi, Chiuta wakati,
“Uwo ndi Unenesko.” Kweni, kwali ichi chikawoneka chanadi
uli, usange ichi chikathwanima yayi pa chira, uwu ukawa
Unenesko yayi. Ntheura, Urim Thummim yura wakaruta na
usofi ula.

41 Kweni Baibolo ili ndi Urim Thummim wa Chiuta
muhanyauno. Ndipo para muprofeti wakuchima, ichi
chikwenera kuthwanima mwakufikapo kwakulingana na
Baibolo. Ntheura, Chiuta wakuyowoya, pamanyuma Iyo
wakukhira na kusimikizgira Ichi.

42 O, umo ine ningamuchindikira Chiuta muhanyauno! Ine
nkhukumbuka pa Sabata yinyake mlenji, pafupifupi ngati iyi,
para ine nkharutanga kufuma pa kachisi. Ndipo mwawanthu
imwe mukaliranga na kanifumbanga kuti ningarutanga yayi.
Kweni, para, ine nkhati napharazga pa David na Goliati,
ndipo naumo imwe mukumaniranenge na chakuzizima chira,
charu chambura kupwelera icho chikuyowoya kuti mazuwa gha
minthondwe ghali kujumpha.

43 Ine nkhati, “Walipo yumoza mukuru wavinkhongono,
ndipo malinga ise tingakoma uyu, wanyake wose wawenge
na chikanga.” Ndipo Fumu yikapereka chira. Ndipo
ntheura kukawa Oral Roberts na Jaggers, na wanyake
ntheura, wakasolora Lupanga, ndipo ise tikatimba murwani
kumufumiskamo mu charu, tikajara milomo yawo. Iwo
wangayowoya kuti minthondwe yikuchitika yayi, chifukwa
iyi yiri apa. Nadi. Mazgu gha Chiuta Ngamuyirayira. Ichi
chikathwanima pa Urim. Chikathwanima pa Mazgu, agho ndi
Urim Thummim Wake. Ndipo para ichi chikati chathwanima pa
Chira, ichi chikawa chaunenesko.

Ndipo kwa munyake uyo ngwakusoweka, usange
ndiwe wakwananga, iwe ukukhumba kumanya umo iwe
ungaponoskekera, “Gomezga pa Fumu Yesu Khristu.”

44 Muhanyauno, ise tiri na vinthu vinandi chomene imwe
mukwenera kuti muchite. “Mukwenera kuti mujure mapeji
ghaphya. Imwe mukwenera kuti muchite ichi na kuchita icho,
mwakuti muponoskeke.”

Ine nkhughanaghana za mlonda wa ku Filipi, para mlonda
uyu wakati wamufumba Paulos, “Kasi ine nkhwenera kuti
nichitechi kuti niponoskeke?”

Ichi mukawenge imwe panji ine, ise nthena tikamuphalira
vinthu ivyo iyo wangachitanga yayi. “Iwe ukwenera kuti
uleke kumwa. Iwe ukwenera kuti uleke kwako—kutchaya njuga
kwako. Iwe ukwenera kuti uleke ichi. Iwe ukwenera kuti
uleke icho.”

Paulos ntha wakamuphalira icho. Iyo wakamuphalira waka
vinthu ivyo iyo wakayenera kuchita. “Gomezga pa Fumu Yesu
Khristu, ndipo iwe uponoskekenge.”

45 Sono, “Iyo mweneuyo wakupulika Mazgu Ghane na
kugomezga pa Uyo wakandituma Ine wali na TUmoyo
wamuyirayira.” Iyo ndi Urim Thummim yikuthwanima, Yohane
Mutuwa 5:24. “Ine ndine Yehova uyo wakuchizga matenda
ghako ghose.” Yakobe 5:14, “Chemani walara, waphakazgeni
iwo na mafuta, lurombo la chipulikano liponoskenge murwari.”
Urim wakuthwanima. Mukuwona? Agho ndi Mazgu gha Chiuta
Ghamuyirayira.

46 Ine nkhupwelera yayi kwali mbalinga wWakukana
vyauchiuta, Wwambura kusopa, wakukayika, wakususka
Wwangamanya kuphuka. Chiuta wayimenge na Mazgu Ghake. Iyo
wakalayizga kuti Iyo wachitenge ichi.

47 “Ndipo ise tikwenera kuti tipereke tcheru chomene ku
vinthu ivi ivyo ise tiri kupulika, mzire pa nyengo yiriyose
vitipurumuke ivi. Pakuti usange mazgu agho ghakayowoyeka
na wangelo (Waprofeti) ghakawa ghakukhazikika. . .” Ghakawa
igho? Ise tingamanya kumara sabata pa ichi.

48 Kasi chikawa chakukhazikika para Moses wakayowoya?
Icho nadi chikawa.

Mukuti uli za Eliya, chikhalire pachanya pa phiri? Yehova
wakamuphalira iyo, “Kwera mtunda kula, Eliya. Ine namukhala
kula na iwe; nkhukhumba wenenawene unyake.” Chiuta
wakutemwa wenenawene na wanthu Wake. Kweni ise ntha
tilindizgenge nyengo yitali kwa Iyo kuti wawe na wenenawene
na ise. Ise tatangwanika chomene kudukaduka, kufuma malo
kuruta ku malo, na vinandi ntheura. “Khazikika, Eliya.”
Iyo wakakhumbanga virimika vitatu na myezi sikisi ya
wenenawene. Ise tikutondeka kumupa Iyo maminiti ghatatu,
ng’o. Virimika vitatu na myezi sikisi vya wenenawene wa
rutaruta. O, ine nkhuchitemwa icho! Wakati, “Kudandaula yayi
na vyakuphika; ise tiwenge na chakuphika kale. Wachaholi
wakuryeskenge iwe. Ndipo chirichose chiwenge makora. Ine
nkhukhumba waka wenenawene unyake.” Muprofeti mulara
uyu, Eliya, chikhalire kula pachanya pa phiri, apo iyo wakawa
mu wenenawene na Chiuta, chifukwa, chirongozgi wakati,
“Ine nkhugomezga nikwerenge mtunda ndipo nakumutora
iyo.” Sono, mungachitanga yayi imwe kuyezga kuphwanya
wenenawene ula.

49 Ntheura, chirongozgi wakiza, na gulu lake likuru la

Wwanarumi wankhondo, la fifite. Ndipo iyo wakati, “Ine—ine—ine
nafika kuzakakutora iwe, Eliya.”

50  Ndipo Eliya wakayimilira. Samalani, apa pali muprofeti wa
Yehova! Iyo wakati, “Usange ine ndine muteweti wa Yehova,

rekani moto ufike kufuma kuchanya ndipo ukumyangure iwe.”
Ndipo moto ukiza. Chirongozgi wakati. . .

51 “0O, iwe ukumanya kasi?” Fumu, mphanyiko, yikati, “Icho
chikwenera kuti changuwa—chiphaliwali, leza waka munyake
wajumphanga, ndipo uyu wakawatimba iwo. Ine nitumenge
wanyake fifite.”

52 Eliya wakayimilira, yumoza wa wWangelo, mazgu ghake
ngakukhazikika. Iyo wakayenera kuwa waka njombe yaurunji
pa chirichose icho chikachitika makora yayi. Iyo wakati,
“Usange ine ndine muteweti wa Yehova, rekani moto ufike.”
Ndipo lachiwiri fifite likaphya. Viri makora. Njombe yiriyose!
Pakuti usange mazgu agho ghakayowoyeka na
wangelo ghakawa ghakukhazikika, ndipo kwananga
kulikose mna mtafu kukapokera waka mnjombe
Yyaurunji. . .
53 Sono, apa pali chinthu chikuru, vesi lakurondezgako.
Kasi ise tiphokwenge uli, . . .

5 “Kasi ise tiphokwenge uli?” Usange lizgu la Eliya likiziska
kuparanyika, chifukwa iyo wakawa mungelo wa Yehova, kasi ise
tiphokwenge uli para Lizgu la Khristu likuyowoyeramo? Panji,
kasi ise titondekenge uli para imwe mwarombereka, usange
Ili ndi Lizgu la Khristu? Usange Khristu wakakhozga Mpingo
Wake kuti uromberenge warwari, ndipo Mpingo ukuchita
icho Iyo wakuti Iyo. . .chakuti iwo Wwachite, ntheura kasi Ichi
chitondekenge uli? Ichi chingatondeka yayi. Imwe mungamanya
kutondeka, kweni Ichi chingatondeka yayi. Ndipo malinga imwe
mukusungilira Ichi, Ichi chimovwireninge imwe.

% Usange imwe mwatondeka, imwe mukatondeka pa imwe
mwekha. Imwe mukafumako waka ku Mazgu. Kweni malinga
imwe mukukhala na Mazgu, Ichi chingatondeka yayi. Pakuti
mazgu gha waprofeti ghakachita chakuti-na-chakuti, kasi
ghachitenge pakuru uli Mazgu gha Khristu?

Kasi ise tiphokwenge wuli, usange ise tikuzerezga
chiponosko chikuru chantheura; cheneicho pa
mtendeko wakudankha chikayowoyeka kufika kwa
ise kwizira mwa Fumu, ndipo chikakhozgeka kufika
kwa ise kwizira mwa iwo awo wakamupulika iyo;

56 Ghanaghanani za Ichi, chikayowoyeka na Fumu. Kasi ise
tirute kumanyuma kalinga? Kasi ise tingalekezgera pochi,
nkhanira apa pa ora ili? Para Yesu wakati wafika, Iyo wakawa
mweneyura mayiro, muhanyauno, na muyirayira.

57 Sono, kumbukirani, mtendeko wakudankha chikayowoyeka
na Yesu, Iyomwene, ndipo pamanyuma chikakhozgeka na
weneawo wakamupulika Iyo. Sono tegherezgani kwa Iyo.

58 Para Iyo wakati wafika ku charu chapasi, Iyo ntha
wakayowoya kuti wakawa muchiriski. Iyo wakati, “Ndine yayi

uyo wakuchita milimo; ndi Wadada Wane awo wakukhala mwa
Ine. Iwo Wwakuchita milimo. Mwana wangachita kalikose yayi
pa Iyoyekha, kweni icho Iyo wakuwona Wadada wakuchita,”
Yohane Mutuwa 5:19.

59 Wonani para Filipu wakati wafika kwa Iyo. Nathaniyeli. . .
Pamanyuma pa kuphenduka kwa Filipu, iyo wakaruta ndipo
wakamutora Nathaniyeli. Wakati, “Zanga, wona Uyo ise
tasanga: Yesu wa ku Nazarete, Mwana wa Yosefe.”

60 Ndipo iyo wakati, “Kasi chingawako chinthu chiweme
chingafuma mu Nazarete?”

61 Wakati, “Zanga, uwone.” Umo ndimo mungakhutiskikira:
simikizgirani Ichi. Zaninge ndipo muwone. O, icho ndi chiweme
chomene ine ndiri kupulikapo. Zanga ndipo uzakajiwonere
wamwene. Ntha kuyimirira kuwaro na kususkira kumphepete
kwa mzere, kweni, “Simikizgirani vinthu vyose, ndipo koreskani
kuicho ntchiweme.” Zaninge ndipo muwone.

62 Na msewu iwo wakaruta, wakuyowoyeskana. Para iyo
wakati wafika mu Kuwapo kwa Fumu Yesu, Iyo wakati, “Wonani
mu Israel mwa mweneuyo mulije kaheni.”

63 Ichi chikafumiskapo chikumba chose pa iyo, pafupifupi.
Iyo wakalawiska zingirizge, wakati, “Enya, Rabbi, kasi Imwe
mukandimanya pauli ine? Imwe mukandiwonapo yayi ine. Kasi
Imwe mwandimanya uli ine?” Filipu wakati. . .

6¢  “Pambere, para iyo wakakuchema...” Wakati, “Pambere
Filipu wandakucheme iwe, mayiro, para iwe ukawa musi mwa
khuni la chikuyu, Ine nkhakuwona iwe.” Amen.

65  Iyo wakati, “Imwe ndimwe Mwana wa Chiuta. Imwe ndimwe
Fumu ya Israel.”

66  Mwanakazi wakafika mu Kuwapo Kwake, ndipo Iyo wakati,
“Ruta, ukatore mfumu wako.”

Iyo wakati, “Ine ndirije.”

67  Wakati, “Uwo mbunenesko. Iwe uli nawo wankhonde, ndipo
mweneuyo iwe ukukhala nayo sono ngwako yayi. Iwe wayowoya
unenesko.” Ghanaghanani za ichi.

68 Iyo wakati, “Bwana, ine nkhuwona kuti Imwe ndimwe
Muprofeti. Kuti, ise tikumanya kuti para Mesiya wafika Iyo
wazamkutiphalira vinthu vyose.”

69 Iyo wakati, “Ine ndine Iyo, uyo wakuyowoya kwa iwe.”

70 Ndipo iyo wakachimbira ndipo wakaphalira Wwanthu wa
mu msumba, “Zaninge, muwone Mwanarumi Uyo wandiphalira
ine vyose ivyo ine nkhachita. Kasi uyo ndi Mesiya yayi?” Ichi
chikayowoyeka na Fumu.

71 Kasi kukachitikachi? Yesu wakayowoya, pambere Iyo
wakawa wandarute, “Vinthu ivyo Ine nkhuchita, muzamuchita
namweso.” Uwo mbunenesko? “Vinthu ivyo Ine nkhuchita

muzamuchita namweso, nanga ndi vinandi kuruska ichi, pakuti
Ine nkhuruta ku Wadada.” O, ine nkhumanya kuwawona iwo
apo wakarutanga, kulikose. Marko 16, “Wakaruta kulikose,
kupharazganga; Fumu yikachitanga nawo iwo, kukhozgeranga
Mazgu.”

Ndipo apa, Paulos, wakupereka chinthu chenechira. Iyo
wakayowoya kuti a—Ivangeli likayamba kupharazgika na Yesu,
ndipo likakhozgeka kwa ise na iwo weneawo wakamupulika Iyo.
Ilo ndi Libwe la Lufura. O, litumbikike Zina la Fumu! Ilo ndi
Libwe la Lufura.

2 Ndipo kughanaghana, virimika thu sauzandi viri kujumpha.
Wakususka wali kuphuka, na wambura kugomezga, na
wakukayika, na wWambura kusopa. Kweni, muhanyauno,
Yesu mweneyura wakukhozgera Mazgu Ghake mu nthowa
yeneyira kwizira mu weneawo wakumupulika Iyo. “Mupulikeni
Iyo,” ntha chikung’anamura waka kupulika upharazgi. Icho
chikung’anamura, mupulikeni Iyo. Enya.

73 Kasi ise tiphokwenge uli? Kasi kwakuphokwera kwithu ndi
nkhu? O, imwe mukuti, “Watumbikike Chiuta, ine ndiri mu
mpingo wa Methodist. Ine ndine wa Prezibetere. Ine ndine
wa Pentekosite.” Icho chirije na chinthu chimoza chakuchita
na Ichi. Ndipo imwe mukufika ku mphepete kwa mzere
ndipo mukukhumba kuchema Ichi “chigomezgo chauzimu, panji
kuwazga malingaliro kunyake, panji chiwanda chinyake,” panji
chinthu chinyake. Soni kwa iwo!

4 “Usange lizgu lirilose likawa lakukhazikika lakuyowoyeka
na Wwangelo...” Yesu wakati, “Ichi ntha...Kanyengo
kachoko, ndipo charu chindiwonengeso yayi Ine. Kweni, imwe
muzamkundiwona Ine, pakuti Ine ndizamkuwa na imwe, nanga
ndi mwa imwe, kufika ku umaliro wa muwiro.” Ndipo para
ise tikumuwona Iyo wakhira, kuti warutirizge kukhozgeranga
Mazgu Ghake, kasi ise tiphokwenge uli usange ise tikupenja
wovwiri ku mpingo unyake, panji bungwe linyake, panji wupu,
panji ndondomeko yinyake yichoko ya ise tawene? Ntchiweme
imwe musutukeko. “Pakuti kwananga kulikose kukapokera
njombe pasi pa Wwangelo, kuli uli usange Mwana wa Chiuta
wakuyowoya kufumira Kuchanya, kuti wawoneske Mazgu
Ghake! Kasi ise tiphokwenge uli, usange ise tikuzerezga
chiponosko chikuru chantheura?” O, mwe! “Chiuta nayoso. . .”

vesi 4:
Chiuta nayoso kutachitiranga ukaboni iwo, . . .

7 Wonani ichi. Fumu yikawachitira ukaboni. O, ine ndine
wakukondwa chomene pa icho! Fumu yikachitira ukaboni.

76 Wonani. Para Eliya wakakhala pa phiri, ndipo iyo wakati,
“Usange ine ndine mwanarumi wa Chiuta, zomerezgani moto
ukhire kufuma Kuchanya ndipo umumyangureni imwe.” Chiuta
wakachitira ukaboni kuti iyo wakaiwa mwanarumi wa Chiuta.

Chiuta nyengo zose wakuchitira ukaboni. Umoyo winu
uchitirenge ukaboni. Ine nkhumanya yayi kasi ukaboni winu ndi
vichi, kweni umoyo winu ukuyowoya mwakukwezga chomene,
mazgu ghinu ghangapulikikwa yayi. Kweni, kinu—kakhaliro
kinu, umoyo winu wa dazi-lirilose uchitirenge ukaboni icho
imwe muli. Chiuta wakuchitira ukaboni. Enya. Mzimu Mutuwa
ndi chididimizgo, ndipo chididimizgo chikutora vigawa vyose
viwiri vya pepala. Iwo wakumuwonani imwe mwayimilira pano
ndipo wakumuwonani imwe para imwe mukuruta. Ntha mu
tchalitchi pera kweni pa ntchito ya dazi-lirilose. Imwe ndimwe
wakudidimizgika lwandi zose ziwiri, mkati na kuwaro. Kweni
chimwemwe icho imwe muli nacho, ndipo na umoyo uwo imwe
mukukhala, imwe ndimwe wakudidimizgika, mkati na kuwaro,
kuti mukumanya kuti ndimwe wakuponoskeka ndipo charu
chikumanya kuti ndimwe wakuponoskeka, na umoyo uwo imwe
mukukhala, pakuti Chiuta wakuchitira ukaboni. Litumbikike
Zina Lake Lituwa! Mwe, ine nkhupulika usopisopi!

7" Ghanaghanani za ichi, wabale, uko. O! “Mberere Zane
zikupulika Lizgu Lane, ndipo mlendo zimurondezgenge yayi.” O,
umo kuti mazina ghithu ghali pa vikufi vya mawoko Ghake! Ichi
chiri panthazi Pake, muhanya na usiku. Mazgu Ghake nyengo
zose ghali panthazi Pake, Phangano Lake. Iyo wangaruwa yayi
ichi. Ndipo Iyo wakumutemwani imwe.

8 Sono, Iyo wawachitirenge ukaboni Wake Yekha. Imwe
mukujura yayi mlomo winu na kuyowoya lizgu, charu
chimanyenge kuti chinyake chachitika kwa imwe.

...wakuchitira  wkaboni, mwa vimanyikwiro
na vyakuziziswa, na mwa minthondwe
yakupambanapambana, na vyawanangwa vya Mzimu
Mutuiva, kwakulingana na kukhumba kwake yekha?

79 Tiyeni titore waka Lemba limoza sono pambere tindajare; pa
Dazi la Pentekosite, para iwo wakati wapokera Mzimu Mutuwa.
Pakati pajumpha pafupifupi madazi ghanayi, Petros wakizira ku
chipata chakuchemeka Chakutowa, iyo na Yohane. Iwo wakati,
“Lawiska pa ise,” kwa mwanarumi. Ndipo iyo wakati, “Siliva
na golide ndirije, kweni cheneicho ine ndiri nacho ine nkhukupa
iwe. Mu Zina la Yesu Khristu wa ku Nazarete, nyamuka
ndipo yenda.” Ndipo mwanarumi wakalawiska kuchanya ndipo
wakafumba chirichose yayi za ichi. Iyo wakayimilira waka ndipo
wakaruta wakwenda. Iwo wakawa waburutu ndipo wanarumi
wambura kusambira. Kweni Baibolo likati, “Iwo Wwakayenera
kuti wawapulikire iwo, pakuti iwo wakamanya kuti iwo wakawa
na Yesu.”

80  M’bale, para charu chamanya kuti iwe wanguwa na Yesu,
para iwe ungakhala umoyo wambura kukazuzgika mu charu
chasono ichi na mu mdima uwu, kuti charu chikumanya ndipo
chingamanya kuwona kuti iwe wanguwa na Yesu, para leneko,

hure lakale pa msewu lingamanya kuzgoka dona, kuchapika mu
Ndopa za Mwanamberere, Chiuta wakuchitira ukaboni kuti Iyo
ngwamoyo.

81 Kutora mulowevu, uyo wamalirathu kuti iyo wakumanya
kumuzembera muwoli wake, uyo wakumanya kuyuzga wana
wake, na kutora chakurya kufuma pa thebulo, kuti wakapereke
kwa hure. Rekani iyo wakumane na Yesu nyengo yimoza,
imwe mumuwonenge iyo wakuwerera, ngati Chimzinda,
uyo wakawa mu malingaliro ghake ghakwenerera, ndipo
wakavwara, wakaruta ku wana wake na kwa muwoli wake
na ku wakutemweka wake. Nadi.

82 Nyengo yinyake kale, pafupifupi virimika fote vyajumpha,
para wamatchalitchi gha charu Wwakati Wwakumana, ndipo
wakupambanapambana wWakayimilira ndipo wWakayowoya.
Ndipo wa Mohammed wakayowoyera chisopo cha Mohammed.
Wa Jains wakayowoyera cha Jains; wa Buddha wakayowoyera
cha Buddha. Ndipo para dokotala muchoko, ine naruwa
kasi chiwongo chake wakawa njani, pa nyengo waka iyi, ine
nkhalimanya zina lake, kweni ine naruwa ili, iyo wakayowoya
kuyimira Chikhristu, ndipo iyo wakayowoya nkhani ya Dona
Maccabee wa ku Oklahoma, mu America.

Iyo wakawa mukali chomene ndipo mukazuzi chomene,
mpaka nanga ndi penepapo iwo wakaruta kuti wakamukome
iyo, iwo Wwakatondeka nanga nkhuwika mawoko ghawo pa
iyo, iyo wakawa mukazuzi chomene na wankharo yiheni.
Iwo wakamukaka iyo pa mlandu: kukhwewanga chingambwe;
wakatchikanga ngolo ya wakavalo; ndipo wakaswa m—m—
marango, vyakulembeka mu Oklahoma, para iyo wakajumpha
mu msewu ndipo wakatchikanga mitu yinayi ya wakavalo.
Ndipo iyo wakawa wankharo yiheni chomene ndipo wakubinkha
chomene mpaka wumba ukakhumbanga yayi nanga nkhwizanga
kufupi uko iyo wakawa; chomene mwakuti, kufikira kuti
para wakunyonga wakarutanga kuti wakamunyonge iyo, iwo
wakatondeka kumupayika iyo. Iwo wakathira waka phula na
mahungwa pa iyo, kuti wamukome iyo.

Ndipo para mupharazgi mwanichi uyu wakati wapereka
nkhani yake, mu nthowa yakuti, mpaka iyo wakapangiska
wanthu kukhala ku umaliro wa mipando yawo, kutegherezganga
kasi chakurondezgako chiwenge chivichi. Para iyo wakati
wafika ku icho: wankharo yiheni chomene, wakubinkha,
mukazuzi wakumalirathu, mpaka marango ghakakhumba
yayi kumulekerera iyo, iyo wakawa mukazuzi chomene.
Chiwanda chenechira cha ku gehena chingamanya kumukana
munthu wantheura, pafupifupi, umo iyo wakayowoyera nkhani.
Pamanyuma iyo wakati, “Madoda gha mipingo ya charu, kasi
mpingo winu uli nacho chirichose icho chingamanya kutozga
mawoko gha Dona Maccabee?”

83 Waliyose wakakhala chete. Ntheura iyo wakakuwa mawoko
ghake, ndipo wakadukira muchanya. Iyo wakati, “Uchindami
kwa Chiuta! Ndopa za Yesu Khristu zitozgenge mawoko ghake
pera yayi, kweni Izi zitozgenge mtima wake na kumupanga iyo
Mkwatibwi Wake.” Nkhumuphalirani imwe:

Uchizi wakuziziswa! Umo kukunowera
kuwupulika,

Uwo ukaponoska msokwa ngati ndine!

Ine kale nkhawa wakutayika, kweni sono ine
nasangika,

Ine nkhawa wachiburumutira, kweni sono
nkhulawiska.

Ndi uchizi uwo ukasambizga mtima wane
kuchita wofi,

Ukawa uchizi kuti wofi wane ukamara;

Kasi uchizi ula ukawoneka wakuzirwa uli

Ora apo ine nkhagomezgera pakudankha!

8¢  Nadi. “Kasi ise tiphokwenge uli, usange ise tikuzerezga
chantheura?” Iwe ukuzerezga kurya, iwe ufwenge. Iwe
ukuzerezga kukhweta gulayi, iwe uchitenge ngozi. Iwe
ukuzerezga kusenga ng’ombe, iyi yilekenge kupereka mkaka.
Iwe ukughalekerera mino ghako, iwe upangiskenge kuti ghose
wakhure. Nadi. Iwe ukulipira chifukwa cha kuzerezga kwako.

8 O Branham Tabernacle na imwe walendo, rekani ine
nimuphalireni chinyake imwe sono. Imwe mukuzerezga
kuchitira ukaboni za uchindami wa Chiuta, imwe mukuzerezga
kupereka marumbo kwa Chiuta na uchindami, imwe
mujisangenge mwawene mwazizima, wakujiwikamo waka, na
wakuwereranyuma, limoza la mazuwa agha. Imwe perekani
marumbo kwa Chiuta. “Kasi ise tiphokwenge uli, usange ise
tikuzerezga chiponosko chikuru chantheura?”

86 Nyengo yikumara. Ine mbwenu vyanguchitika waka kuti
nawona M’bale Thom, uyo wanjirira kumanyuma uko. Ise
tijarenge ndipo tirutirizgenge ichi usiku uwu, para Fumu
yazomerezga.

Tiyeni tirombe pa kanyengo waka.

87  Wadada withu Wakuchanya, kwa Imwe kuwe vitumbiko, na
marumbo, na ntchindi, na uchindami, na vinjeru, na nkhongono,
na mazaza, muyirayira na muyirayira. O, kwa Mwanamberere
yura uyo wakukhala pa Chizumbe, maulamuliro na maufumu na
chirichose vikaperekeka ku woko Lake. Para Iyo wakati wawuka
ku wakufwa, ku kurunjiskika kwithu, Iyo wakachemerezga ku
charu, “Mazaza ghose Kuchanya na charu chapasi vyaperekeka
mu woko Lane. Ntheura, imwe rutani, mu charu chose ndipo
mukapharazge Ivangeli.”

0] Mwanamberere wakutemweka
wakukomeka, Ndopa Zinu zakuzirwa
Ntha zimarenge Nkhongono Yake,
Kufikira kuti Mpingo wose wakuwomboreka
wa Chiuta
Uponoskeke, kuti uleke kwanangaso.
88 Tivwireni ise, ngati Wwapharazgi, kuti tilawiske kuti ise
tikusoweka vinandi chomene; umo ise tikwenera kuti tiwe na
mpingo, ise tikwenera kuti tiwe na ichi, ise tikwenera kuti tiwe
na chirichose.

89 Wazimayi withu, pambere _Wandarute ku tchalitchi,
wakujichema ndithu iwowene Wakhristu, wakwenera kuti
wawe na mtundu unyake wa chakuvwara, panji kuti wavware
mwakutchena mwasitayelo chomene.

Ndipo wapharazgi Wwakwenera kuti wawe na ndalama
zinandi mwakuti pambere iwo wandafike, ndipo chirichose
chikwenera kuti chiwe mwakuti-na-mwakuti.

13

9 O Khristu, para ine nkhuwazga apa, umo “iwo
wakendendekera, mu vikumba vya mberere na vikumba vya
mbuzi, wakakhala mu makuluru gha charu, na mphanji, iwo
wakendendeka, pasi pa kuzikizgika kwakofya, ndipo kweni,
wakasanga Chipulikano,” pasi pa utumiki wa wangelo, kasi ise
tiphokwenge uli, penepapo Fumu Yesu wali kutipa ise nyumba
ziweme, na magalimoto, na vyakuvwara, na vyakurya, ndipo ise
tikusinginika, ise tikukhala waka phwi, ise ndise wakata, ise
ntha tikuyezga kufumira kuwaro na kukachita chinyake za ichi,
kasi ise tiphokwenge uli, Chiuta?

91 O, ine nkhuromba kuti Imwe muwotche kukhuzika kwa
kachitikiro kakale mu mtima uliwose, mlenji uwu, Fumu,
mwakuti Wwanthu panji Wwangapamphukira muchanya na
kuchita ichi. Tiyeni titeWwete apo zuwa likuwara, chifukwa
pachokopachoko zuwa likunjira. Ndipo chitukuko chikuruta,
ndipo nyengo yizamkuwakoso yayi. Iyi yizamkunjira mu
Umuyaya.

92 O Chiuta, perekani muhanyauno mwakuti ise tirute na
mboniwoni yiphya, na vinjeru, na kapulikiskiro, kuti timanye
umo tingawafikira Wwakwananga na kuwatorera iwo kwa
Khristu. Pulikani lurombo la muteweti Winu, Fumu.

93 Ine nkhuromba, usange wangawamo wanyake muno, awo
ntha wWwakumumanya Khristu ngati Muponoski wawo, uli
imwe mukwezge woko linu ndipo yowoyani, “Munikumbukire
ine, M’bale Branham”? Uli imwe mukwezge waka woko
linu, yowoyani, “Munikumbukire ine. Ine nkhukhumba kuti
ndiwe Mukhristu. Ine nkhukhumba yayi kuzerezga ichi
mwakurutirira”? Chiuta wakutumbike iwe, kumanyuma uko,
bwana. Walipo munyakeso? Yowoya, “Ine nkhukhumba kuti
nikwezge woko lane, M’bale Branham. Ndipo ine nkhukhumba

kuti nimuzomere Khristu, ngati Muponoski wane, ine ndiri
kuzerezga, nyengo yose. O, ine nkhuruta ku tchalitchi, nadi, ine
ndiri mu mpingo.” QD

